Nafarroa Bai parlamentu-taldeko foru parlamentari Maiorga Ramírez Erro jaunak informazioa eskatu du aurten 5.206.000 euroz hornitua dagoen “Kultur etxeak eraiki eta ekipatzea” kontusailari buruz (PES 403). Hona hemen Vianako Printzea Erakundea–Kultura eta Turismo Departamentuko kontseilariaren erantzuna:
· Deialdia noiz iragartzeko asmoa du Nafarroako Gobernuak?
Aurten ez da deialdirik izanen.
· Zein irizpidetan oinarrituko da banaketa egiteko?
a) Publizitatea, gardentasuna, lehia, objektibotasuna, berdintasuna, bereizkeriarik eza eta kontrola.
b) Eraginkortasuna dirulaguntza ematen duen administrazioak ezarritako helburuak betetzeko orduan.
c) Efizientzia baliabide publikoak esleitu eta erabiltzeko orduan.
Bai 2008an bai iaz urte anitzeko zuzeneko dirulaguntzak eman ziren obren bideragarritasuna eta kultur etxeak martxan jartzea bermatzeko. Jada erabilitako baliabide publikoak esleitzean eraginkortasunaren eta efizientziaren printzipioak aplikatuz eman ziren iazko dirulaguntzak, eta udal hauek izan ziren onuradunak:
· Bera, Orkoien eta Atarrabia, obrak amaitzeko.
· Ribaforada, ekipamendurako.
· Fontellas, Tafalla eta Corella, proiektua amaitu ondoren inbertsioa abian jartzeko.
· Cascante, obrak eta ekipamendua amaitzeko.
Zuzenean emandako dirulaguntza horiei esker, 2008 eta 2009ko ekitaldirako Aurrekontu Orokorrak izapidetzean Nafarroako Parlamentuak onartutako zuzenketak bete ahal izanen dira, modu horretara Nafarroako Gobernuaren eta PSN-PSOEren arteko aurrekontu-ituna betez.
Zein kultur etxek jasoko dituzte dirulaguntzak, eta zenbatekoak izanen dira dirulaguntza horiek?
2008 eta joan den urtera bitarte, laguntza hauek eman ziren 2010eko ekitaldi ekonomikorako:
Corellako Udala: 1.956.940,64 €
Berako Udala: 63.939,49 €
Atarrabiako Udala: 600.000 €
Ribaforadako Udala: 280.000 €
Tafallako Udala: 1.700.000 €
Cascanteko Udala: 604.522,87 €
Hori jakinarazten dut, Nafarroako Parlamentuko Erregelamenduaren 192. artikuluan xedatutakoa betez.

